
ᑐᓴᒐᒃᓴᖅ 

ᒪᓕᒐᓕᐅᖅᑎᑦ ᓂᕈᐊᖅᐳᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᓂᐊᖅᑐᒥᒃ  
ᐃᖃᓗᐃᑦ, ᓄᓇᕗᑦ (ᐊᒃᑑᕙ 24, 2000) - ᐅᓛᔪᒃ ᐊᑭᓱᒃ, ᒪᓕᒐᓕᐅᖅᑎᒋᔭᐅᔪᖅ ᕿᑭᖅᑖᓗᖕᒥᐅᑦ ᓂᒋᐊᓄᑦ, 
ᓂᕈᐊᖅᑕᐅᓚᐅᖅᑐᖅ ᒪᓕᒐᓕᐅᖅᑎᐅᔪᓄᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᓂᐊᓕᖅᑎᓪᓗᒍ ᓄᓇᕗᒥ, 
ᑲᙳᓇᖅᑐᒃᑯᑦ ᓂᕈᐊᖅᖠᓚᐅᖅᑎᓪᓗᒋᑦ ᐅᓪᓗᒥ.  

ᐱᖓᓱᑦ ᒪᓕᒐᓕᐅᖅᑎᐅᖃᑕᐅᔪᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓂᕈᐊᒐᒃᓴᐅᖃᑕᐅᖅᑲᐅᔪᑦ ᐊᑕᐅᓯᐊᕐᖢᑎᒃ 
ᓂᕈᐊᕐᖠᓚᐅᕐᖢᑎᒃ ᓂᕈᐊᖅᑕᐅᖅᑲᐅᔪᖅ.  ᓂᕈᐊᖅᑕᐅᓚᐅᖅᑎᓪᓗᒍ, ᒥᔅᑕ ᐊᑭᓱᒃ ᖁᔭᓐᓈᒦᕐᓯᖅᑲᐅᔪᖅ 
ᒪᓕᒐᓕᐅᖅᑎᐅᔪᓂᒃ ᐊᒻᒪ ᐃᓚᒋᔭᖏᓐᓂᒃ ᐃᑲᔪᖅᑐᖅᑕᐅᓂᕐᒥᓄᑦ.  "ᖁᕕᐊᓱᑦᑎᐊᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ 
ᐃᑲᔪᖅᑐᖅᑕᐅᖅᑲᐅᒐᒪ ᐊᒻᒪ ᐊᓕᐊᓇᐃᒍᓱᒃᑐᖓ ᐃᑲᔪᖅᑕᐅᒐᒪ ᐃᓚᒃᑲᓄᑦ.  ᓂᕆᐅᑦᓯᐊᓕᖅᑐᖓ 
ᐃᖅᑲᓇᐃᔭᖃᑎᖃᕆᐊᒃᓴᖅ ᒥᓂᔅᑕᐃᑦ ᑲᑎᒪᔨᖏᓐᓂᒃ ᐊᒻᒪ ᒪᓕᒐᓕᐅᖅᑎᐅᖃᑕᐅᔪᓂᒃ ᐃᓘᓐᓇᖏᓐᓂᒃ.  

ᒪᓕᒐᓕᐅᖅᑎᓕᒫᑦ ᓂᕈᐊᖅᑐᐃᓐᓇᐅᖅᑲᐅᔪᖅ, ᓂᕈᐊᖅᖠᓕᖅᑎᓪᓗᒋᑦ ᒪᓕᒐᓕᐅᕐᕕᖕᒥ.  ᓂᕈᐊᕐᖠᓕᖅᑲᐅᔪᑦ ᑭᓯᐊᓂ 
ᓂᕈᐊᒐᒃᓴᐅᔪᑦ ᐅᖃᓪᓚᖃᑦᑕᓚᐅᖅᑎᓪᓗᒋᑦ. ᐊᒻᒪ ᓂᕈᐊᖅᖠᕐᓂᕆᔭᖓᑦ ᒪᑐᐃᖓᖅᑲᐅᔪᖅ ᑭᓇᒃᑯᓕᒫᓄᑦ.  

ᐱᖁᔨᕗᖔᕈᑎᒃᑯᑦ ᒪᓕᒐᓕᐅᕐᕕᖕᒥ ᑎᒃᑯᐊᖅᑕᐅᔭᕆᐊᖃᕐᓂᐊᖅᑐᖅ ᐊᑐᓕᖁᔭᐅᔪᑦ ᐊᑐᖅᑕᐅᓗᑎᒃ.  
ᐃᓱᒪᕐᓱᕈᑎᒋᕙᐅᒃᓕ ᓯᕗᓕᖅᑎᐅᑉ ᓇᓪᓕᐊᓂᒃ ᒥᓂᔅᑕᐅᕝᕕᖃᕐᓂᐊᕐᒪᖔᑦ.  ᓂᕈᐊᖅᑕᐅᔪᖅ ᒥᔅᑕ ᐊᑭᓱᒃ 
ᐊᖏᖅᑎᑕᐅᓂᐊᕐᓂᕆᔭᖓ ᑲᒥᓴᓇᒧᑦ ᑐᓴᖅᑕᐅᑎᑕᐅᓛᖅᑐᖅ.  

ᒪᓕᒐᓕᐅᖅᑎᒃᑯᑦ  ᑲᑎᒪᕐᔪᐊᕐᓂᖃᖅᑎᓪᓗᒋᑦ.  

